
МАҚСАД – ТАРАҚҚИЁТ 
ВА ТИНЧЛИК ЙЎЛИДАГИ 

ИЗЧИЛ ҲАМКОРЛИК
КОРЕЯ РЕСПУБЛИКАСИ ПРЕЗИДЕНТИ ДАВЛАТ 

ТАШРИФИ БИЛАН ҚОЗОҒИСТОНГА КЕЛАДИ

Корея Республикаси Президенти Юн Сок Ёль 
Қасим-Жўмарт Тўқаевнинг таклифига биноан 2024 
йилнинг 11-13 июнь кунлари амалий ташриф билан 
Қозоғистонг а келади.

Икки давлат президентлари музокаралар ўтказиб, Қо-
зоғистон–Корея бизнес-анжуманида иштирок этади. 

Бугунги кунда ҳукуматлар, вазирлик, идора, молия, 
банк институтлари ва бизнес тузилмалари ўртасида 
мустаҳкам муносабатлар тобора кенгайиб бормоқда. 
Парламентлараро алоқалар ривожланиб, Ташқи ишлар 
вазирликлари маслаҳатлашувлари доимий равишда ўт-
казилмоқда. 

Корея Республикаси Осиё – Тинч океани минтақасида 
Қозоғистоннинг етакчи савдо-иқтисодий ва сармоявий 
шерикларидан биридир.

Томонлар савдо-иқтисодий, сармоявий, маданий-гу-
манитар соҳалардаги ҳамкорликни кенгайтиришга оид 
масалаларни муҳокама қиладилар. Ташриф доирасида 
қатор икки томонлама ҳужжатлар имзоланади.

Akorda.kz.

Қозоғистон Республикаси Президентининг 2022 
йил 3 мартдаги “Ҳокимларнинг аҳоли билан учра-
шувларини ўтказиш тўғрисида”ги 826-сонли фар-
монининг ижроси доирасида Туркистон вилояти ҳо-
кими Дархан Амангелдиули Сатибалдининг Сайрам 
тумани аҳолиси билан учрашуви 2024 йил 14 июнь 
куни соат 11.00да туман маданият уйи(Оқсувкент, 
Жибек жўли кўчаси)да, шахсий қабул соат 12:00да 
Сайрам тумани ҳокими девони биноси(Оқсувкент 
қишлоғи, Жибек жўли кўчаси, 95-уй)да ўтишини маъ-
лум қиламиз.

Вилоят ҳокимининг шахсий қабулига аввалдан ёзи-
лиш учун 8 (72533 5-98-99, 5-93-97 алоқа телефонлари 
ҳамда «Е-өтініш» ахборот тизими орқали 2024 йил 13 
июнгача соат 9:00–19:00 оралиғида(тушки танаффус 
соат 13:00дан 15:00гача) амалга оширилади.

Тегишли ташкилотларнинг иштирокини таъмин-
лаш ҳамда бевосита алоқа ўрнатиш мақсадида ариза 
берувчининг исми-шарифи, савол мазмуни, манзилгоҳ, 
алоқа телефони ҳамда электрон почта (бор бўлса) 
аниқ кўрсатилиши керак.

САЙРАМ ТУМАНИ АҲОЛИСИ ДИҚҚАТИГА!

    Вилоят ижтимоий-сиёсий газетаси

2024 йил 11 июнь, cешанба, №63 (3409).

 Президент

“ЖАНУБИЙ 
ҚОЗОҒИСТОН” –

ДОНО ДЎСТИНГИЗ, 
ҲАМКОРИНГИЗ!

Қадрли муштарий!
2024 йилнинг иккинчи ярим йил-

лигига даврий нашрларга обуна 
қизғин давом этмоқда. 

Мустақиллик билан тенгдош 
миллат минбари ва овози, фахри 
саналмиш “Жанубий Қозоғистон” га-
зетаси омма ва давлат ўртасидаги 
олтин кўприк – доно маслаҳатгўй 
вазифасини ҳалол ва виждонан бажармоқда.

Ҳамиша шундай бўлиб қолади. Маънавий жиҳатдан юк-
салиб, баркамоллик сари интилишни истасангиз, вилоят 
янгиликларидан воқиф бўлмоқни ихтиёр айлаб, оламшумул 
воқеалардан бехабар қолмай десангиз, ҳеч иккиланмай 
суюкли «Жанубий Қозоғистон» рўзномасига обуна бўлинг.

Туркистон вилоятининг «Жанубий Қозоғистон» ижти-
моий-сиёсий газетаси таҳририятидаги рақобатбардош, 
изланувчан жамоа доим сизларнинг орзуингиздаги жиҳат-
ларга эътибор қаратишга, маънавий хизмат кўрсатишга 
шай.

 � Обуна–2024

моқда

ҚУРБОН ҲАЙИТИ: 
ҚОЗОҒИСТОНДА 17 ИЮНЬ – 

ИШ КУНИ
Қозоғистон мусулмонлари диний бошқармаси Қур-

бон ҳайити муносабати билан қуйидаги ахборотни 
тарқатди.

“Бугун ҳижрий йилнинг зулҳижжа ойи бошланди. Яъ-
ни, Арафа куни жорий йилнинг 15 июнига тўғри келади. 
16 июнь – Қурбон ҳайитининг биринчи куни”, дейилади 
хабарда.

Диний бошқарма маълумотларига кўра, исломда 
муқаддас кунлар, кечалар ва ойлар қамарий тақвим 
асосида ойнинг ўзгаришига қараб белгиланади. Янги ой 
янги ҳилолни кўриш билан бошланади. Қамарий ойда 
баъзан 29 ёки 30 кун бўлади. Зулҳижжа ойини аниқлаш 
учун зулқаъда ойининг 29-кунида ой кузатилади. Агар 
қуёш ботганда янги ой кўринса, эртаси куни зулҳижжа 
ойи бошланади. Ҳаво булутли бўлиб, ой кўринмаса, зул-
қаъда ойи 30-кунга ўтади.

“2024 йил 6 июнь куни янги ой чиқиши муносабати 
билан бу йил зулҳижжа ойи 7 июндан бошланади, Ара-
фа 15 июнга, Қурбон ҳайити эса 16 июнга тўғри келади”, 
дейилади бошқарма хабарида.

Шу муносабат билан Меҳнат ва аҳолини ижтимоий 
муҳофаза қилиш вазирлиги ҳам қуйидаги изоҳни берди.

“Қурбон ҳайитининг биринчи куни мусулмон тақвими-
га кўра нишонланади. Қозоғистон мусулмонлари диний 
бошқармаси ушбу куннинг 16 июнь (якшанба) дам олиш 
кунига тўғри келишини маълум қилди. Шу боис 17 июнь – 
иш куни бўлади ”, дейилади вазирлик хабарида.

                24.kz.

Туркистонга туркий оламнинг 
сайёҳлик пойтахти мақоми бе-
рилиши муносабати билан таш-
кил этилаётган симпозиумда 
Туркия, Ўзбекистон, Озарбай-
жон, Қирғизистон, Тожикистон 
ва мамлакатимизнинг бошқа 
вилоятларидан ҳунармандлар 
иштирок этди.

Тадбирда Туркистон вилояти 
санъат усталари иштирокида-
ги концерт дастури намойиш 
этилди. Шамши Қалдаяқов но-
мидаги вилоят филармонияси 
санъаткорлари анъанавий ва 
халқ қўшиқларини ижро этиш-
ди. 

Симпозиум иштирокчилари 

заргарлик, кулолчилик, тўқи-
мачилик, миллий либослар 
тикиш, тикувчилик, каштачилик, 
кигиздўзлик, ёғоч ўймакорлиги, 
терини бадиий қайта ишлаш 
каби ҳунармандчилик ва бошқа 
йўналишлардаги тадбирларда 
иштирок этишди. Шу билан 
бирга, ҳунармандларнинг кўр-
газма-ярмаркаси, ўзаро таж-
риба алмашиш тадбирлари, 
маҳорат сабоқлари ташкил 
этилди.

Ушбу кўргазма-ярмаркани 
ўтказишдан кўзланган мақсад 
– туркий халқларнинг миллий 
ҳунармандчилиги ва халқ ба-
диий ва амалий санъатини 

ривожлантириш, соҳа вакил-
ларини ҳар томонлама қўллаб-
қувватлаш борасида амалга 
оширилаётган мажмуавий чо-
ра-тадбирларини давом эт-
тириш, фойдаланилмаётган 
имкониятларни тўла ишга ту-
шириш эди. Шунингдек, ҳунар-
мандлар ўртасида ўзаро таж-
риба алмашиш тизимини янада 
кенгайтириш, ҳунармандчилик 
маҳсулотлари учун янги бозор-
ларни топиш борасида қўшим-
ча чораларни кўриш, тажриба 
алмашиш ва маҳорат сабоқла-
ри ўтказиш, туркий давлатлар 
ўртасидаги алоқаларни янада 
мустаҳкамлаш ва сайёҳликни 
ривожлантиришга ҳисса қўшиш 
мақсадида маданий алоқа лар-
ни ривожлантиришга ҳам ало-
ҳида эътибор қаратилди. 

Вилоят ҳокимининг 
матбуот хизмати.

Туркийлар тамаддуни 
ибтидоси акс этган тадбир

Этноспорт маданият фестива-
лида бу йил 20дан зиёд давлатдан 
мингдан ортиқ спортчи ва мада-
ният намояндалари иштирок этди. 
Унинг доирасида анъанавий спорт 
турлари, миллий анъаналар, ҳу-
нармандчилик ва миллий таомлар 
кўргазмаси борасида мусобақалар 
ўтказилди. Меҳмонлар қозоғистон-
ликлар томонидан тайёрланган 
ўтовни ҳам томоша қилишди.

Истанбулдаги фестивалда қозо-
ғистонлик полвонлар Биржан Қўса-
лиев ва Сирим Избасаров гиламга 
чиқишиб, маҳоратини намойиш 
этишди. 

Фестиваль доирасида Бутун-
жаҳон этноспорт конфедерацияси 
президенти Нажмиддин Билол 
Эрдўғон миллий спорт федерация-
лари раҳбарлари билан учрашди.

Июннинг биринчи ҳафта-
сида бутун дунё оммавий 
ахборот воситаларида Қо-
зоғистон ҳақида кўп ахбо-
рот ёзилди. Шу жумладан, 
Қозоғистон Президенти-
нинг Яқин Шарқ ҳақидаги 
баёноти, Россия Давлат Ду-
маси раиси Алматига кел-
ганидан тортиб, сайғоқлар 
сонининг кўпайиши дунё 
аҳлининг диққат марказида 
бўлди. 

Anadolu Agenсy  ахборот 
агентлиги хабарида Қозоғистон 
Президенти минтақавий хавф-
сизликка таҳдидлар доираси 
геосиёсий қарама-қаршиликлар 
туфайли сезиларли даражада 
кенгайганини маълум қилди. 
Яқин Шарқдаги можаронинг яго-
на ечими – пойтахти Шарқий 
Қуддусда бўлган «икки халқ учун 
икки давлат» формуласига асос-
ланган Фаластин давлатини яра-
тиш эканини маълум қилди.

Бу ҳақда Давлат раҳбари Жа-
моавий Хавфсизлик Шартномаси 

Ташкилоти Парламент Ассамб-
леяси Кенгаши йиғилиши иш-
тирокчилари билан учрашувда 
маълум қилди.

– Дунёдаги зиддият хавфли 
даражага етди. Айниқса, Яқин 
Шарқдаги вазият хавотирга сол-

моқда. Ғазо секторида ҳар куни 
юзлаб одамлар ҳалок бўлмоқда. 
Улар орасида оддий фуқаролар, 
аёллар ва болалар бор, – дея 
Президент сўзларини келтиради 
нашр.

Сentralasia.news Қасим-Жў-

март Тўқаев Россия Давлат 
Думаси раиси Вячеслав Воло-
динни қабул қилгани ҳақида 
ахборот берди.

Нашр, шунингдек, томонлар 
савдо-иқтисодий ва маданий-гу-
манитар ҳамкорликни ривожлан-
тириш, Евроосиё интеграцияси 
истиқболларига эътибор қаратга-
нини таъкидлади.

Trend нашри Қозоғистон кон-
ларни ўзлаштириш лойиҳасини 
амалга ошираётганини маълум 
қилди.

Нашрнинг қайд этишича, лойи-
ҳа Қозоғистоннинг иқтисодий са-
лоҳиятини сезиларли даражада 
ошириш, ижтимоий ва иқтисодий 
тараққиёт учун қулай имконият 
яратади. Шунингдек, Қозоғистон 
Республикаси Энергетика вазир-
лигининг “лойиҳа орқали жаҳон 
даражасидаги мутахассисларни 
тайёрлаш керак”, деган таклифи-
га эътибор қаратилди.

The Times of Central Asia 
нашри Қозоғистонда сайғоқ-
лар сони кўпайганини маълум 
қилди.

24.kz. 

Туркистон шаҳрида туркий халқлар ҳунармандлари-
нинг “Шарқ бозори” анжумани ўтди. Халқаро тадбирнинг 
очилиш маросимида вилоят ҳокими Дархан Сатибалди 
иштирок этиб, кўргазма билан танишди.

ТУРКИЯДА ЭТНОСПОРТ ФЕСТИВАЛИ
Истанбулда ўтказилаётган VI Этноспорт маданият фестивали-

да Қозоғистон делегацияси ҳам иштирок этди. 

Қозоғистон жаҳон ОАВларида:
муҳим баёнот, конларни

ўзлаштириш ва Европа билан алоқа

Сармоя

Ёз – ўтмоқда соз!

��Вилоят ҳокимининг матбуот хизмати хабар қилади: 

Сиёсат ва иқтисодиёт

Ҳамжамият раиси меҳмон-
навозлик кўрсатган минтақа 
раҳбарига миннатдорчилик 
билдирди.

– Туркистонда сиз билан 
учрашиб турганимдан бағоят 
хурсандман. KITA ҳамжамияти 
– Жанубий Кореядаги энг иқ-
тисодий бақувват корхоналар 
ва бизнес ташкилотларини 

бирлаштирган ҳамжамият. Биз 
уларга Туркистон вилояти-
нинг сармоявий салоҳияти 
тўғрисида маълумот берамиз. 
Яқинда Корея Республикаси 
ва Қозоғистон Республика-
си Президентлари учрашади. 
Мамлакатингизда ўтадиган 
тадбирга Кореянинг ишбилар-
монлари ташриф буюради. 

Сармоядорлар қозоғистонлик 
бизнес вакиллари, минтақала-
ри билан ҳамкорлик ўрнатиш-
ларига шахсан ҳисса қўша-
ман. Жумладан, Туркистон ви-
лоятида янги лойиҳаларнинг 
амалга оширилиши, самарали 
шартномалар тузилишидан 
манфаатдормиз, – деди KITA 
ҳамжамияти раиси.

Учрашувда вилоятимизда 
амалга оширилиши режала-
наётган лойиҳалар муҳокама 
қилиниб, ҳамкорликни янада 
мустаҳкамлашга устувор аҳа-
мият қаратилди. 

Тадбирда “Қазақстандық 
Коммуналдық жүйелері”, “Оң-
түстік Жарық Транзит” МЧБлар 
ҳамда мутасадди бўлимлар 
раҳбарлари иштирок этди.

Вилоят ҳокими Дархан Са-
тибалдининг таъкидлашича, 

ушбу лойиҳа аҳоли учун улкан 
аҳамиятга молик ва назорат 
остида. У лойиҳанинг ҳисоб-
китобларини пухталаб, мажбу-
риятларни қайта кўриб чиқиб, 
аниқ режа ишлаб чиқишни топ-
ширди. Келажакда бу масалага 

қайтиш ва шартномага аниқлик 
киритилишини маълум қилди.

Лойиҳанинг тахминий қий-
мати – 140 млрд. тенге. Амалга 
ошириш муддати – 2024-2027 
йиллар.

Таъкидлаш жоизки, Кентов-
даги иссиқлик ва электр мар-
казини таъмирлаш ва қозонхо-
наларини янгилаш масаласи 
вилоят раҳбариятининг қатъий 
назорати остида .

Вилоятимизда етиштирилган 
гўштнинг 29,0 фоизи, сутнинг 21,5 
фоизи қайта ишланиб, бозорга чи-
қарилмоқда. Чунончи, “Қарқын-2030” 
МЧБнинг “Narlen” ёрлиғи билан 
колбаса, парранда маҳсулотлари, 
“Эмир”, “Бөрте милка”  ёрлиғи би-
лан сут маҳсулотлари Қозоғистон 
бозорида юқори талабга эга бўлиб, 
брендга айланди.

Сут маҳсулотларини қайта ишлаш 
корхоналарининг қувватини оши-
риш юзасидан умумий қиймати 10,5 
млрд. тенгени ташкил қиладиган 3та 
йирик сутчиликка оид сармоявий ло-
йиҳалар амалга оширилмоқда. 

Уларни қўллаб-қувватлаш мақ-
садида  республика бюджетидан 
йиллик 2,5 фоиз миқдорида 6 млрд. 
тенге маблағ ажратилди. 

Сайрам тумани, Қора-
сув қишлоғида турли эт-
нос вакиллари ўртасида 
вилоят Қозоғистон халқи 
Ассамблеясининг “Бир-
лик” спорт беллашувлари 
ўтди.

Тадбир вилоят ижтимоий та-
раққиёт бошқармаси “Жамоат 
тотувлиги” ДКК шафелигида 
уюштирилди. Спорт беллашу-
вида туман, шаҳарлардан жами 
10 жамоа иштирок этди. 

Хусусан, Саврон, Сайрам, 
Тулкибош, Тўлебий, Кентов, 
Жетисай, Мақтаарал, Келес, 
Сариоғоч туманлари ёшла-
ридан иборат жамоалар ҳам-
да “Ассамблея ёшлари” РЖБ 
Туркистон вилояти аъзолари 
беллашишди. Унда ёшлар ки-
чик футбол, қўл кураши, арқон 
тортиш, тош кўтариш бўйича 
куч синашди.

Ўқув йили тугаб, болаларнинг биринчи гу-
руҳи ёзги соғломлаштириш лагерларида дам 
олишни бошлади. Минтақадаги болалар лагер-
ларининг баъзилари келгуси ҳафтадан фао-
лиятини бошлайди. 

Вилоят ҳокими ўринбосари Бейсенбай Тажибаев 
қатор дам олиш лагерларини оралади.

Тулкибош тумани, Машат чотқолида жойлашган 
“Самал” ёзги соғломлаштириш лагерида ногирон 
болаларни қўллаб-қувватлаш маркази фаолиятини 
бошлаган. Ҳозирги кунда оромгоҳ 150 болани қабул 
қилишга тайёр. Ҳоким ўринбосари тумандаги “Ўтрор” 
лагерида ҳам бўлди. Ушбу болалар лагерини таъмир-
лаш ишларига тегишли маблағ ажратилган.

Б. Тажибаев болалар лагерлари раҳбарларига 
хавфсизликни таъминлаш, сифатли хизмат кўрсатиш 
юзасидан тегишли топшириқлар берди. 

Ёз мавсумида Туркистон вилоятида 31та соғлом-
лаштириш лагери фаолият юритади. Унинг 9таси дав-
латга тегишли .

ҲОКИМ ТОПШИРИҒИ – 
НАЗОРАТДА

Вилоят ҳокими Дархан Сатибалди раислигида Кен-
товдаги иссиқлик-энергетика марказини янгилаш лойи-
ҳаси муҳокамасига бағишланган навбатдаги йиғилиш 
ўтди. 

КОРЕЯЛИК САРМОЯДОРЛАРНИНГ 
НИГОҲИ – ТУРКИСТОНДА

Корея халқаро савдо ҳамжамияти бошқарма раиси Юн 
Жин Сик хизмат сафари билан Туркистон шаҳрига таш-
риф буюрди. Кореянинг 70 мингдан зиёд компаниясини 
бирлаштирган KITA ҳамжамияти раиси билан Туркистон 
вилояти ҳокими Дархан Сатибалди учрашиб, келишув-
лар юритди.

“Қозоғистон Республикасидаги 
байрамлар тўғрисидаги” Қонунга 
мувофиқ, мамлакатимизда июнь 
ойининг иккинчи якшанбасида 
“Чорвадорлар куни” касбий бай-
рам сифатида нишонланади. Тур-
кистон вилоятининг чорвачилик 
соҳаси мамлакатимизда етакчи 
ўринда. Қўллаб-қувватлаш бўйича 
давлат томонидан кўрилаётган 
чора-тадбирлар ва амалга ошири-
лаётган ишлар натижасида чорва-
чилик жадал суръатларда ривож-
ланиб бормоқда.

Вилоятимиз гўшт 
экспорти бўйича етакчи

Дўстликни 
мустаҳкамлаган 

беллашув

Тадбирда сўзга чиққан ви-
лоят ижтимоий тараққиёт бош-
қармаси раҳбарининг ўринбо-
сари Бўлат Жанабил юртимиз-
да тотувликни кўз қорачиғидек 
авайлаш ҳамда уни мустаҳ-
камлаш давлат сиёсатининг 
муҳим тамойили эканлигини 
таъкидлаб, барча иштирокчи-
ларга муваффақият тилади.

Кун мобайнида давом этган 
беллашувда тош кўтаришдан 
сариоғочлик Абдужалил Му-

ҳаммедали ғолиб деб топилди. 
Сайрамлик Бобур Рустамбеков 
иккинчи, кентовлик Отабек Хай-
риев учинчи ўринни эгаллади.

Арқон тортиш бўйича “Ас-
самблея ёшлари” РЖБ Туркис-
тон вилоят вакиллиги ғалабани 
қўлга киритди. 2-ўрин Кентов 
терма жамоасига, 3-ўрин Са-
риоғоч жамоасига насиб этди. 
Шунингдек, сариоғочлик Бақти-
бек Расилов 16 килолик тошни 
198 марта кўтарди. Бу белла-

шувда сайрамлик Ербўл Тузел-
баев 158 марта тош кўтариб, 
иккинчи ўринни қўлга киритди, 
учинчи ўрин эса 115 марта тош 
кўтарган Нишанбай Мамарасу-
ловга насиб этди.

Кичик футбол мусобақасида 
бирлашманинг вилоят вакил-
лиги жамоаси ҳамда Тўлебий 
жамоаси финалда учрашишди. 
“Ассамблея ёшлари” тўлебий-
ликларни 2:0 ҳисобида мағ-
лубиятга учратиб, ғолиб деб 
топилди. Учинчи ўрин учун бел-
лашувларда сайрамликларнинг 
қўли баланд келди. Футбол 
бўйича беллашувда тўлебий-
лик Саят Жумадил “Энг яхши 
ўйинчи” деб топилса, “Ассамб-
лея ёшларининг” футболчила-
ри – Ислом Умаров “Энг яхши 
ҳужумчи” ва Гулмурод Ҳамро-
қулов “Энг яхши дарвозабон” 
номинацияси соҳиби бўлишди. 
Шунингдек, савронлик Элжон 
Аббосов “Энг яхши ҳимоячи” 
номинацияси соҳиби бўлди.

Беллашув якунларига кўра, 
“Жамоат тотувлиги” ДККнинг 
раҳбари Элмира Жанғазиева 
ғолибларни тақдирлаб, пул му-
кофотларини топширди.

ЛАГЕРЛАР МАВСУМИ 
БОШЛАНДИ

Ижод оламига самимий ва ҳаётий 
ҳикоялари билан кириб келган истеъ-
додли ёзувчи Шаҳодат Исахонованинг 
қалами йиллар давомида сайқал топди. 
Бугун у ҳақиқий сўз санъаткорига, жаҳон 
адабиёти ривожига ҳисса қўшадиган та-
рихий романлар муаллифига айланди. 
Кўпчилик бу муваффақиятларнинг сири 
билан қизиқади. Жумабек Ташенов ном-
ли университетда ўтган учрашувда та-
лабаларнинг саволларига жавоб берар 
экан, улкан истеъдод соҳибаси Шаҳодат 
Исахонова шундай деди:

– Бугун дунёда эзгулик ва ёвузлик, 
бирлашиш ва айрилиш, адолат ва зулм, 
қадрият ва оммавий маданият каби 
икки абадий кучнинг жанги кучайган. 
Ана шундай бир даврда халқларимиз 
танлаши зарур бўлган йўлни бир неча 
асрлар муқаддам аждодларимиз ўз асар-
лари ила кўрсатиб ўтганлар. Ҳазрат 
Мир Алишер Навоийнинг, буюк Абай 
оқиннинг ижодий мероси шулар сираси-
дан. Абдулла Қодирий, Мухтор Ауезов 
ва Ойбекнинг тарихий романлари ҳам 
халқларимизнинг шонли ўтмишига 
берилган улуғ баҳодир. Зеро, туркий 
халқлар санъати, маданияти, адабиё-
ти ва шеърияти ҳамиша дунёни ўзига 
оҳанрабодек тортиб келган. Бугун ҳам 
бизнинг манданиятимиз ва адабиёти-
мизга қизиқиш ниҳоятда кучли. “Оқса-
рой” адабий агентлигининг раҳбари, 
моҳир таржимон ва публицист Асрор 
Аллаёровнинг ташаббуси билан Миср, 
Таиланд, Ҳиндистон давлатларига 
ижодий сафарларимиз давомида бунга 
кўп бора гувоҳ бўлдик.

Бинобарин, барча замонларнинг буюк 
саркардаси деб ном олган Жалолиддин 
Мангуберди мусулмон оламига улкан 
офат олиб келган мўғуллар босқинчи-
ларига қарши бир неча 10 йил давомида 
муваффақиятли кураш олиб борди. Фа-
қат унинг бевақт ўлими туфайли мў-
ғулларни буткул тўхтатиб қолишнинг 
иложи бўлмади. Бироқ, унинг издошлари 
мусулмон оламини мўғуллардан қутқа-
риш учун курашини давом эттирдилар. 
Шу жумладан, Жалолиддин Мангубер-
дининг жияни Сайфиддин Қутуз Миср 
султони сифатида тахтга ўтир-
ганидан сўнг минтақадаги араблар, 
туркийларни бирлаштириб, мусулмон 
оламининг сўнгги таянчи Миср ва Ара-
бистон Ярим ороли сари илдамлаётган 
мўғулларнинг энг илғор қўшинини тор-
мор қилади. XIII асрда яшаган тарихчи 
Қутбиддин ал-Йунунининг ёзишича 
Сайфиддин Қутуз жанг тугагач, “Мен 
мўғулларни мағлуб этдим, амаким Жа-
лолиддин Хоразмшоҳ учун қасос олдим”, 
деган экан. Ғарб олими Артур Голдш-
мит “Сайфиддин Қутузнинг бу ғалабаси 
мусулмон Африкасини мўғуллар зул-
мидан сақлаб қолди”, дея таъкидлаган 
эди. 

Собиқ иттифоқ даврида биз буюк 
аждодларимиз тарихини тўлиқ ўргана 
олдик. Ўрганишга уринганлар турли 
таъқиб қилинарди. Шулардан бири, ҳас-
сос шоир Мақсуд Шайхзода Жалолиддин 
Мангуберди ҳақида драма ёзиб, собиқ 
шўро тузумининг қурбонига айланади. 
Фақат мустақилликдан сўнг қаҳрамон 
аждодларимизнинг тарихини ўрганиш 
борасида кенг кўламли ишлар бошлан-
ди. Ҳикоялар тўпламим ва “Султон 
Жалолиддин ёки Чингизхон тузоғига 
тушган малика” ва “Бибихоним” ро-
манларим Асрор Аллаёров томонидан 
инглиз тилига, Александрия универси-
тети доценти, доктор Манара Элдиеп 
томонидан араб тилига таржима 
қилинди ва Қоҳиранинг нуфузли “Араб 
тафаккури” нашриётида чоп этилди. 
Ўзбекистоннинг Мисрдаги элчихонаси 
ҳамда Александрия шаҳридаги “Медиа 
университети”да китобларнинг тақди-
мотини ўтказдик. Машҳур Александрия 
кутубхонасига ўзбек олимлари ва ижод-
корларининг китобларидан тақдим 
этдик. Мазкур тадбирлар Ўзбекистон-
нинг Мисрдаги фавқулодда ва мухтор 
элчиси ҳамда элчихонанинг масъул 
ходими Отабек Алимовнинг қўллаб-
қувватлаши ва иштирокида амалга 
оширилди. Ҳамкорликдаги ишларимизга 
юксак баҳо бериш, Миср илмий-адабий 
жамоатчилиги томонидан “Йилнинг 
энг яхши ёзувчиси” номинацияси билан 
тақдирландим. Ҳиндистонда, Таиланд 
зиёлиларида ҳам тарихга шундай ул-
кан қизиқиш ва муҳаббатни кўрдим. Бу 
муҳаббат ўта самимий ва ҳароратли, 
кўнгилга ғурур, илҳом бахш этади. 

Шаҳодат Исахонова ўз романларида 
Турон маликалари ҳаёти ва қалб олами-
нинг лирик-руҳий жиҳатларини фалса-

фий-романтик йўналишда талқин қилди. 
Тили, дилию, дини бир туркий халқлар 
миллат ўтмишини ёритиб турган Бибихо-
ним, Гавҳаршодбегим, Нодирабегим каби 
чароғон юлдузлари билан фахрланади, 
улардан ибрат олишга интилади. 

– Ўзбек ва қозоқ халқларининг ўт-
миш деб аталмиш улкан бир уммонда 
йўллари муттасил боғланиб инсоният-
га илм-у маърифат тарқатиш, озод-
лик ва эрк учун кураш, бунёдкорлик ва 
эзгулик йўлларида туташган, – дея ўз 
фикрларини давом эттиради таниқли 
адиба. – Халқларимиз азалдан елка-
ма-елка туриб, бир-бирига суянчиқ ва 
мададкор бўлганлар. Қозоқ халқини биз 
азалдан қон-қардошимиз, туғишган 
жигаримиз деб биламиз. Икки давлат 
раҳбарларининг учрашувларини ҳа-
миша ҳаяжон билан кузатиб борамиз, 
уларнинг одилона сиёсатини қўллаб-
қувватлаймиз. Қозоғистон ўзбеклари 
этномаданият бирлашмалари “Дўст-
лик” ҳамжамияти раиси Икром Ҳо-
шимжоновнинг “ён қўшни – жон қўшни” 
мақолини улуғлаб, ўзбек-қозоқ халқлари 
ўртасида олтин кўприк вазифасини ба-
жараётганидан фахрланамиз. Жумабек 
Ташенов номли университет халқаро 
ҳамкорлик департаменти директори, 
педагогика фанлари бўйича фалсафа 
доктори, “Дўстлик” ҳамжамияти раиси-
нинг илм-фан ва таълим бўйича ўрин-
босари, Қозоғистондаги таълим ўзбек 
тилида олиб бориладиган умумтаълим 
мактабларининг “Ўзбек тили” ва “Ўзбек 
адабиёти” дарсликларининг муаллифи 
Шаҳлохон Норалиевани ўзбек тили ва 
қадриятларининг ҳақиқий жонкуяри ва 
тарғиботчиси сифатида жуда қадрлай-
ман. Университет раҳбарияти тала-
балар билан учрашувга таклиф қилга-
нида жуда хурсанд бўлдим. Ёшларимиз 
адабиётга, тарихга қизиқади, улар 
тарихий романларимни диққат билан 
ўқиб чиқишган экан, жуда кўп саволлар 
беришди. Ўзбек халқига, ўзбек адабиё-
тига ҳурматлари учун университет 
ректори, профессор Қанат Сейтжа-
нули Байбўловга, илмий ишлар бўйича 
проректор, доцент Шўлпан Арзимбе-
товага, филология факультети де-
кани, доцент Амангелди Мамитга чин 
юракдан миннатдорчилик билдираман.

Қизғин савол-жавоб руҳида ўтган 
маънавий-маърифий тадбирда Шимкент 
шаҳри ва Сайрам мавзесидаги таълим 
ўзбек тилида олиб бориладиган умум-
таълим мактабларининг ўзбек тили ва 
адабиёти фани ўқитувчилари ҳам ишти-
рок этишди. Ёзувчи Шаҳодат Исахонова 
университет кутубхонаси учун ўзининг 
тарихий романлари жамланмасини, 
хориж мамлакатларида чоп этилган ҳи-
коялар ва қиссалар тўпламларини туҳфа 
қилди, ватан, муҳаббат, ёшлик ҳақидаги 
шеърларидан ўқиб берди.

Бундан тўрт йил муқаддам Шимкент 
шаҳридаги Ўзбек драма театрида та-
ниқли режиссер Сайфиддин Мелиев 
Шаҳодат Исахонованинг учта ҳикояси 
асосида “Тановар” спектаклини саҳна-
лаштирди. Соф миллий характер, унути-
либ бораётган қадриятлар ҳақида ҳикоя 
қилувчи спектакль катта шуҳрат қозонди. 
Томошабинлар жонли саҳна кўринишла-
ри орқали туркий халқларга хос дониш-
мандлик, бағрикенглик, олижаноблик, 
жонкуярлик, миллий ўзлик туйғуларининг 
нақадар беқиёс тарбиявий кучга эга 
эканлигини қалбан ҳис қилишди.

Университетда юқори савияда ўтган 
маънавий-маърифий тадбирдан сўнг 
талабалар театрга йўл олишди. Севим-
ли спектаклни муаллиф билан бирга 
томоша қилишнинг завқи ўзгача бўла-
ди. Бугунги ҳаётимиздан олиб ёзилган, 
орамиздаги одамлар, уларнинг қувонч 
ва ташвишлари моҳирлик билан ифо-
даланган саҳна кўринишлари ҳеч кимни 
бефарқ қолдирмади. Томошабинлар 
воқеалар ривожини кўзларида ёш билан 
кузатиб боришди. Театр директори, Қо-
зоғистонда хизмат кўрсатган маданият 
ходими Рустам Саидхўжаев актёрлар 
ва муаллифни спектакль муваффақияти 
билан қутлар экан, жумладан шундай 
деди: 

– Алоҳида ифтихор билан айтаман-
ки, “Тановар” спектакли театримизнинг 
ташриф қоғозига айланди. Кексаю, ёш 
томошабинлар бирдек яхши кўрадиган, 
бирдек ҳаяжон билан кўрадиган асар 
бу. Мен Шаҳодат Исахоновани ҳикоя-
лари орқали таниганман, қарангки, шу 
спектакль туфайли унинг ҳақиқий мух-
лисига айландим. Айниқса, ўқитувчилар 
ўқувчиларини театрга олиб келганида 
жуда хурсанд бўламан. Ёшларимизнинг 

миллий қадриятларимизни, маданий 
анъаналаримизни билишга, миллий 
либосларимизнинг тарихини ўрганишга 
қизиқишлари ортиб бораётгани ниҳоятда 
қувончли ҳол. 

– Мен Турон халқ ёзувчиси Шаҳодат 
Исахонованинг тарихий романларини 
зўр қизиқиш билан ўқийман, – дейди Қо-
зоғистон халқ Ассамблеяси, Қозоғистон 
ўзбеклари “Дўстлик” ҳамжамияти раиси, 
Икром  Ҳошимжонов. – Зеро, тарихийлик 
ҳар қандай ижтимоий ҳодисани, аниқ 
шароитда, замон ва макон доирасида 
ўрганишни, баҳолашни тақозо қиладиган 
бирдан-бир ҳақиқий илмий мезондир. 
Адибанинг асарлари айнан шу тамойил-
ларга амал қилганлиги билан эътиборни 
тортади. Шаҳодат Исахонованинг асар-
лари орқали ёшларимиз тарих тажри-
балари билан таништирадиган мазкур 
мактабда сабоқ олиш имкониятига эга 
бўлмоқдалар. Биласиз, мен тарихга 
жуда қизиқаман. Романларни ўқиётга-
нимда, албатта, тарихий фактлар билан 
қиёслашга ҳаракат қиламан, ёзувчининг 
маҳоратига қайта-қайта қойил қоламан. 
Қозоғистон ва Ўзбекистон ўртасидаги 
дўстлик алоқаларининг тараққиётига 
қўшган ҳиссаси учун истеъдодли ёзувчи, 
моҳир драматург Шаҳодат Исахонова 
ҳамжамиятимиз томонидан “Дўстлик” 
медали билан тақдирланди. Туркий халқ-
ларнинг тарихи-уммон. Биз адибадан 
янги асарлар кутиб қоламиз. 

Дарҳақиқат, тарих фалсафасининг 
моҳияти ҳам тарихни теран англаш, ҳар 
бир воқелик ва ҳодисани уни келтириб 
чиқарган омиллар, манбалар, ижтимоий 
тарихий муҳит ва манфаатлар асосида 
идрок этишни талаб қилади. Шаҳодат 
Исахонова услубининг ўзига хос жиҳати 
шундаки, у воқеаларни шунчаки баён 
қилмайди, уларни олам ва одам, жамият 
ва ижтимоий адолат мезонларида таҳ-
лил қилади, инсон руҳияти, кўнгилнинг 
қувончу кемтиклари, исёнлари, табиат 
манзаралари билан уйғунликда юксак 
маҳорат ила тасвирлайди.

Тарихий асарлардаги руҳий ҳолатлар-
нинг ноёб бадиият ҳодисаси сифатидаги 
мукаммал тасвири, фавқулодда таъсир-
чанлиги, қаҳрамонлар нутқининг маталу 
мақолларга бойлиги, ҳозиржавоблиги 
муаллифнинг юксак тафаккур тарзи, она 
тилининг билимдони эканлиги билан 
изоҳланади. Ички изтироблар ифодаси-
да ҳар бир сўзнинг таг маъноси кучайиб, 
кетгандек тасаввур уйғотади. 

Хулоса ўрнида шуни айтиш мумкинки, 
таниқли адиба Шаҳодат Исахонованинг 
тарихий романларида тирик тарих, жон-
ли фалсафа ва барҳаёт шахсларнинг 
бадиий-руҳий олами теран тасвирлана-
ди. Ёзувчи тарихий романларининг ўша 
даврга хос халқона тилини, муаллиф-
нинг сўз қўллаш маҳоратини ўрганиш 
ва тадқиқ қилиш муҳим аҳамият касб 
этади. Бугунги кунда талабаларимиз ва 
магистрларимиз унинг асарларидаги 
ноёб бадиий ҳақиқатларнинг ўтмиш са-
боқлари билан уйғунлигини, улардаги 
мантиқийлик, изчиллик ва фалсафий 
теранлик сирларини, муаллифнинг сўз 
қўллаш маҳоратини ўрганмоқдалар. 
Таниқли ёзувчи Ш. Исахонова қаламига 
мансуб тарихий романларнинг рус, инг-
лиз, араб ва ҳинд тилларига таржима 
қилиниши ўзбек адабиётининг улкан юту-
ғидир. Яқин келажакда бу асарлар қозоқ 
тилига ҳам ўгирилиб, ўз китобхонларини 
топишига ишонамиз. Зеро, “Бибихоним”, 
“Гавҳаршодбегим” ва “Нодирабегим” 
романлари тарихий воқеалар ва миллий 
руҳ, миллий характернинг мустаҳкам 
боғлиқлиги билангина эмас, балки тари-
хий воқеаларнинг маликалар характери 
мантиғига мувофиқ равишда танлангани 
ва уларнинг ифода усулининг ўзига хос-
лиги билан ажралиб туради. Минг йил-
лар давомида халқимиз яратган адабий-
бадиий, маданий-илмий мерос ниҳоятда 
бой, уни ўрганиш, тадқиқ этиш ҳамиша 
замонавий адабиёт равнақига йўл очиб 
бериш баробарида миллатлараро то-
тувликни, бирдамлик ва бағрикенгликни 
мустаҳкамлашга хизмат қилади.

Ҳулкар ҲАМРОЕВА,
Ўзбекистон давлат хореография

 академияси доценти,
филология фанлари доктори (DSc), 
Қозоғистон халқ Ассамблеясининг 

Ўзбекистондаги дўстлик элчиси,

Шаҳло НОРАЛИЕВА, 
Ж. Ташенов номли университет

 халқаро ҳамкорлик 
департаменти директори, 

педагогика фанлари бўйича 
фалсафа доктори (PhD).

Уни Шимкент шаҳар сайёҳлик, 
ташқи алоқалар ва ижодий саноат 
бошқармасининг “Visit Shymkent” 
сайёҳлик-ахборот маркази раҳба-
ри Ерлан Умаров очиб, давлат ва 
жамоат арбоби Фахриддин Қора-
тоевга берди.

– Қозоғистон ва Ўзбекистон 
давлатлари раҳбарлари Қ. Тўқаев 
ва Ш. Мирзиёевнинг халқларимиз 
дўстлигини мустаҳкамлаш бораси-
даги ташаббуслари таҳсинга сазо-
вор, – деди у. – Яқинда Ўзбекистон 
Республикасининг Қозоғистон Рес-
публикасидаги Элчихонасининг 
саъй-ҳаракатлари билан Шимкент 
шаҳрида ташкил этилган ўзбекис-
тонлик ва қозоғистонлик шоир ва 
ёзувчиларнинг ижодий учрашуви-
да иштирок этгандим. Бундай тад-
бирлар халқларимиз орасидаги 
қардошлик ришталарини мустаҳ-
камлашга хизмат қилади.

Ўзбекистонда юртдошларимиз 
учун азиз бўлган Тўлебий ва Ай-
текебий каби улуғ сиймолар дафн 
этилган зиёратгоҳлар, шунингдек, 
Тошкент, Самарқанд, Бухоро, Хи-
ва каби шаҳарларда кўплаб му-
қаддас қадамжолар бор. Бундай 
қадамжолар Қозо ғистонда ҳам 

бисёр. Мазкур тақдимот келгусида 
мамлакатларимиздаги сайёҳлар 
сонининг ортишига хизмат қилади.

Ўзбекистон Республикасининг 
Алмати шаҳридаги Бош консулли-
ги консули Дилшод Собиров қар-
дош мамлакатларнинг сайёҳлик 
соҳасидаги истиқболли режалари  
ҳақида фикр юритди.

Ўзбекистоннинг “ Versa i l les 
travel”, “Dilbaro travel”, “Blessed 
travel”, “Donavia”, “Manzara tourizm”, 
Қозоғистоннинг “Onay tour”, “Safi na 
tour”, “Uno travel”, “Атлас туризм”, 
“Шымтур” каби сайёҳлик фирмала-
ри вакиллари сайёҳлик сафарлари 
йўналишлари, шунингдек, сайёҳ-
лар учун яратилган шароитлар 
ҳақида сўзлаб беришди.

Ўзбекистон ва Қозоғистон ора-
сида 1998 йили имзоланган “Аба-
дий дўстлик тўғрисида”ги Шартно-
манинг ҳаётийлигини исботловчи, 
қўшни давлатлар орасида ўзаро 
ҳамкорликни таъминловчи бундай 
учрашувлар халқларимиз ман-
фаатига мосдир.

З. МЎМИНЖОНОВ.
Тасвирда: тадбирдан лавҳа .

ЎЗБЕКИСТОННИНГ 
САЙЁҲЛИК САЛОҲИЯТИ 

ТАНИШТИРИЛДИ

Шимкент шаҳридаги “Diamond Hotel Shymkent” меҳмонхона-
сида Ўзбекистоннинг Қозоғистондаги Элчихонаси ташаббуси 
билан икки давлат сайёҳлик ташкилотлари иштирокида Ўзбе-
кистоннинг сайёҳлик салоҳиятини таништиришга бағишланган 
тадбир ўтди.

Ёзувчининг маҳорати шундаки, 
у тарихий даврлардаги миллий та-
факкурда ўзига хос муштараклик-
ни илғай олади.”Турон маликаси”, 
“Бибихоним”, “Султон Жалолид-
дин ёхуд Чингизхон тузоғига туш-
ган малика”, “Гавҳаршодбегим” 
“Нодираи даврон ёҳуд амирнинг 
тавқи лаънат тўни” каби роман-
ларида халқ ўтмишининг унутил-
мас лавҳалари билан танишамиз. 
Унинг портрет яратиш маҳоратида 
ёзувчининг мақсадини ойдинлаш-
тирувчи, миллий анъаналар ва 
қадриятлар моҳиятини кучайти-
рувчи асос яширин. Шаҳодат Иса-
хонованинг тарихий романларида 
кичик сабаблар улкан воқеаларга 
йўл очади.

Серқирра истеъдод соҳибаси

Заковатли миллат

Астана шаҳридаги 
Назарбаев универ-
ситетида АҚШ Элчи-
хонаси ташаббуси 
билан республика 
олий ўқув юртлари 
талабалари ўртаси-
да мунозаралар тан-
лови ўтди. 

Fu lb r i gh t  д ас т у -
ри асосида Элчихо-
на так лифи билан 
ўтган йили АҚШдан 
22 нафар ўқитувчи 
республикамизнинг 
19та олий ўқув юртига 
ташриф буюриб, бир 
йил мобайнида тала-
баларга сабоқ бериш 
баробарида тиғиз иш 
олиб борди. Назар-
баев университетида 
ушбу 19та олий ўқув 
юртларида ташкил 
этилган мунозаралар 
клублари ўзаро куч 
синашдилар. Тадбир 
фақат инглиз тилида 
ўтди.

Танл ов як у ни д а 
Туркистондаги А. Яс-

савий номли ХҚТУ ва 
Семей Тиббиёт уни-
верситети талабала-
ри ўзаро куч синаш-
дилар ва туркистон-
ликлар 9:8 ҳисобида 
ғалаба қозонишди. 
А. Яссавий номли 
ХҚТУ 3-босқич тала-
балари Мадина Иб-
роҳимова ва Аружан 
Қадировалар респуб-
лика миқёсида бирин-
чиликни қўлга кирит-
дилар. Клуб етакчиси 
Мадина Иброҳимова 
(тасвирда ўнгдан би-
ринчи) Югнак қишло-

ғида зиёли оилада 
вояга етган. Буваси 
таниқли олим ва пе-
дагог, техника фанла-
ри номзоди Иброҳим 
Отажонов «Жанубий 
Қозоғистон» вилоят 
газетасининг доимий 
тарғиботчиларидан, 
у Югнак қишлоқ ўзбек 
этномаданият бир-
лашмасини бошқар-
моқда. 

Билимли ёшлари-
миз – келажагимиз 
пойдевори!

С. ХАЙРУЛЛОҲ.

ТИЛ БИЛГАН – ДУНЁ КЕЗАДИ...

Беларусь Республикасининг 
Пастава шаҳрида «Звiняць цым-
балы i гармонiк» Халқ мусиқаси 
халқаро фестивали ўтди. 

Миллий чолғу-асбобларини ом-
малаштириш мақсадида ташкил 
этилган танловда 30 йил даво-
мида жаҳоннинг 20 давлатидан 
600та ижодий жамоа саҳнага чиқ-
ди. Жорий йилги танловда 12та 
ижодий жамоа иштирок этди.

Вилоятимиз номидан иштирок 
этган Сариоғоч туман Маданият 

уйининг “Саялы Сарыағаш” этно-
фольклор дастаси ҳам уч йўналиш 
бўйича биринчи ўринни эгаллади. 
Яккахон хонанда, дўмбирачи Ер-
нар Турлибеков – биринчи, дуэт, 
трио номинацияси бўйича даста 
раҳбари Сарсен Ахметов, дўмби-
рачилар Ернар Турлибеков, Қанат 
Шекербеков биринчи ўринни эгал-
лади. 

 
Вилоят ҳокимининг

 матбуот хизмати.

Муроджон АБУБАКИРОВ.

Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

Обуначиларимиз орасида 

Тўйхат ўрнида

Алишер Сотволдиев, ҚР 
Парламент Сенатининг де-
путати:

– Жаҳондаги мамлакатлар-
да юз бераётган воқеалардан, 
дунё ёшлари, болаларининг 
бошига тушаётган аянчли ҳо-
латлар, уруш бўлаётган мин-
тақалардаги болалар ва ёш-
лар тақдиридан бохабарсиз. 
Шундай экан, Қозоғистондек 
тинч-осойишта мамлакатда 
умргузаронлик қилаётгани-
мизга шукр қилишимиз жоиз. 
Бинобарин, бизга тақдим эти-
лаётган имкониятлар, кўп 
мамлакатлар ёшларининг 
ушалмас орзусидир. Ёшла-
римиз ўртасида жиноятчи-
ликнинг кўпайиши жамият-
ни хавотирга солмоқда. Биз 
ўзимизга тақдим этилаётган 
имкониятлар учун ҳам масъул 
эканлигимизни унутмаслиги-
миз керак. 

Биз ҳам сиз сингари ўр-
та сўнг олий ўқув юртини 
тамомладик. Саъй-ҳаракат 
натижасида 12 минг нафарлик 
талабага маънавий раҳбар-
лик мавқеига эришдик. Мак-
табни тамомлаганингиздан 
сўнг, сизлардан фақат бир 
нарса талаб қилинади – тўғ-
ри йўл танлаш ва ўз устида 
ишлаш, изланиш. Ҳозирги 
кундаги ёшларимизнинг ик-
кита муаммоси бор: ўз ол-
дига тўғри мақсад қўйиш ва 
ўша мақсадга олиб боради-
ган тўғри йўлни танлаш. Бир 
ҳафта муқаддам Туркиядаги 
хизмат сафарим чоғида кўп 
санъат юлдузларини учрат-
дим, сиёсатчилар билан ҳам-
суҳбат бўлдим. Кўпчиликка 
одат бўлиб қолган, “Агар қай-
та туғилганингизда, қандай 
яшардингиз”, саволига биз 
одатда “Худди шундай яшаб 
ўтардим”, деб жавоб берамиз. 
Йўқ, мен ундай жавоб берма-
ган бўлардим. Йўқ, мен анча 
вақтимни бесамар ўтказган 
эканман, бу давримни янада 
сермаҳсул ўтказишга ҳаракат 
қилган бўлардим. Мен ҳали 40 
ёшга келмадим. Парламент 
депутатлари ўртасида энг 
ёш депутатларданман. Ҳали 
жуда кўп нарсани ўрганишим 
керак, изланишим керак экан. 
Малакамизни оширишга бор 
имкониятни сарфлашимиз ке-
рак. Бундай фикрлашимга ни-
ма сабаб бўлди? “Бешикташ” 
футбол клубининг ўйингоҳида 
бизнинг севимли хонандамиз 
Димаш Қудайбергеннинг кон-
цертини томоша қилдим. 36 
минг ўринли майдон томоша-
бин билан тўла, жаҳоннинг 70 
мамлакатидан томошабинлар 
ташриф буюришибди. Ёш 
хонанданинг саҳнага чиқиши, 
турли тилларда эркин сўзла-
шиши менинг ички дунёмни 
бутунлай ўзгартириб юборди. 

Концертнинг иккинчи куни 
Туркиядаги туркий мамлакат-
ларнинг нуфузли ташкилоти 
раҳбарлари бизнинг хонан-
дамиз ҳамда ота-онасини 
меҳмонга таклиф қилишди. 
Туркия ҳукуматининг турли 
вазирликлари раҳбарлари 
билан биргаликда ўша маро-
симда мен ҳам иштирок эт-
дим. Туркия мутасадди вазир-
ликлари раҳбарлари Димаш 
билан суратга тушганидан, у 
билан ҳамсуҳбат бўлганидан 
фахрланишларини айтишди. 
Ҳақиқий истеъдод чегара бил-
маслигига яна бир мисол бу. 

Таниқли тадбиркор, муҳан-
дис Селжук Байрактар билан 
шахсан танишдим. Учувчисиз 
учадиган воситаларни ишлаб 
чиқарадиган, турли мамлакат-
ларни ушбу воситалар билан 
таъминлаётган тадбиркор у. 
Туркиянинг мудофаа соҳа-
сини мустаҳкамлашга ҳисса 
қўшган. Сиз, ёшлар орасида 
ҳам шундай олдига юксак 
мақсадларни қўя оладиган 
ёшларимиз бор ва ишонаман-
ки, улар кўп.

Нурлан Асанов, таниқли 
имом, диншунос, теолог, 
ижтимоий тармоқларда ёш-
ларнинг севимли воизлари-
дан бири, форум нотиғи:

– Биз турли миллат фар-
зандлари Одам Атонинг нас-
лиданмиз. Туркий халқлар-
нинг барчасининг тили, дини, 
маданияти ва бозорию мозо-
ри бир эканлигини унутмасли-
гимиз керак. Ёшларимиз бир-
бирларини намоз ўқийдиган, 
ўқимайдиган ёки ҳижоб кия-
диган, ҳижоб киймайдиганга 
ажратиш ҳолатларига кўп дуч 
келяпмиз. Бу нотўғри. Жуда 
кўп кузатаман, ёшлар ота-
онасини муҳокама қилишади, 
ҳатто улардан норози бўлиш-
гача ҳам боришади. Ҳозир 
тадбиркор, саховатли, халқи-
нинг фахри бўлган Абдулла 
Исматуллаев сизлар учун 
шундай шароитларни яратиб 
берди, оилавий қадриятларни 
улуғлайдиган, кўп мамла-
катларда юксак баҳоланган 
фильм “Жаннат оналар оёғи 

остида” деб номланган қирғиз 
ижодкорларининг фильмини 
намойиш қилишди. Ишона-
ман, сизлар бундан ўзига хос 
хулоса чиқарасизлар. 

Яқинда мен АҚШ Прези-
денти Ж. Байденнинг так-
лифига кўра, АҚШнинг ша-
ҳарларига сафарга чиқдим. 
У ердаги масжидларда ҳам 
ўзбек-қозоқ биродарларимиз-
нинг кўплигини кўриб, қувон-
дим. Миллатлараро муноса-
батларимизни мустаҳкамлаш-
га кун тартибидаги долзарб 
масала бўлиши жоиз. Ислом 
дини бизнинг исботларимиз-
га, унинг тамойилларига нис-
батан далил келтиришимизга 
муҳтож эмас. Аксинча, эъти-
қодимизни чиройли ҳолатда 
намойиш қилмоғимиз керак.

Ч а р о с  Й ў л д о ш е в а , 
108-сонли мактабнинг инг-
лиз тили ўқитувчиси:

– Ўқувчиларимиз кўзлари-
да қувончни кўриш нафақат 
ота-оналар, устозларнинг ҳам 
улкан ютуғидир. Демак, анжу-
ман иштирокчиларнинг ҳам 
кўнглидан чиқди. Эзгу ниятни 
мақсад қилган тадбир, албат-
та, келгусида ўз меваларини 
беради.

Манзура Абдуғаффоро-
ва, Қизилўрда шаҳар ўзбек 
этномаданият бирлашмаси 
раисаси:

– Туркистондаги анжуман 
юксак савияда ўтди. Ўқувчи-
ларимиз жуда хурсанд бўлиш-
ди. Табиийки, бундай тадбир-
ни уюштириш, 1500 нафар 
иштирокчига шароит яратиш 
осон эмас. Ёшларимиз учун 
фойдали бўлди. Оилавий қад-
риятларни қадрлашга даъват 
этадиган фильмдан олинган 
таассуротлар келажакда, ал-
батта, маънавий самарасини 
беришига ишончимиз комил. 

Гўзал Ҳусанова, 104 сон-
ли Е. Юсупов номидаги ўрта 
умумтаълим мактабининг 
тарих фани муаллимаси:

– Илк бор ўтказилаётган 
форум жуда самарали бўлди, 
деб ўйлайман. Менга ҳам, 
ўқувчиларимга ҳам жуда ёқди 
ва ёрқин таассурот қолдирди. 
Мамлакатимиздаги машҳур 
ва халқимизнинг суюкли фар-

зандлари билаш учрашишди. 
Уларнинг аксарияти давлати-
мизнинг жанубий вилоятлари-
да дунёга келганлигини ҳам 
алоҳида таъкидлаш жоиз деб 
ўйлайман. Ишончим комилки, 
учрашув ўқувчиларимизга 
юксак чўққиларни эгаллаши 
учун замин бўлиб, ишонч ва 
зўр имкониятларни беришига 
аминман. 

Тадбир ниҳоясида ёшлари-
мизнинг истиқболли келажаги 
йўлида барча имкониятлари-
ни сарфлаб, ушбу анжуман-
ни юксак савияда ўтказишга 
бош-қош бўлган ҚР ўзбеклари 
«Дўстлик» ҳажамияти раи-
сининг ўринбосари, таниқли 
тадбиркор, меценат Абдулла 
Исматуллаев, Алмати шаҳар 
ўзбек этномаданият бирлаш-
маси раисининг ўринбосари, 
ҚР халқ Ассамблеяси аъзоси   
Абдуҳалил Ўралбаев ҳамда 
барча ҳомийларга миннатдор-
чилик билдирилди.

М. САЪДУЛЛАЕВА.

ЁШЛАРНИ
ИЛҲОМЛАНТИРГАН

АНЖУМАН
ҚР ўзбек этномаданият бирлашмаларининг “Дўстлик” 

ҳамжамияти, Алмати шаҳар ўзбек этномаданият бир-
лашмаси, Қизилўрда, Шимкент шаҳарлари, Туркистон, 
Жамбил ва бошқа вилоятларнинг ўзбек этномаданият 
бирлашмалари билан ҳамкорликда I-ёшлар анжуманини 
ўтказишди. Илк бор юртимизда ўтказилаётган бундай 
йирик тадбир Туркистон шаҳридаги “Карвонсарой” сав-
до-кўнгилочар маркази мамлакатимиз ёшларини бағрига 
жамлаб, порлоқ истиқболи сари маънавий йўлланма 
берди.

Мақолада тадбирнинг расмий жиҳатларидан кўра, унда 
иштирок этган нотиқларнинг чиқишларига асосий эъти-
борни қаратдик, унда иштирок этолмаган бугунимизнинг 
эгалари учун давлатимиздаги таниқли нотиқларимизнинг 
ҳаёт йўли, шу куннинг ёшларига аталган ниятлари, масла-
ҳатларини эътиборингизга ҳавола қиламиз.

– Қишлоғимизда мактаб бар-
по этиш масаласини бир неча 
йилдан буён кўтармоқдамиз, 
– дейди суҳбатда Ё. Абдуқоди-
ров. – 600дан зиёд болаларимиз 
қўшни қишлоқ – Оққўрғондаги 
мактабда таълим олишяпти. 
Аҳолиси сони, табиийки, ўқув-
чилар ҳам йилдан-йилга кўпай-
моқда. Умид қиламизки, бу ма-
сала ҳам ижобий ҳал қилинади. 
Ҳозирги кунда қишлоғимизнинг 
аксарияти деҳқончилик билан 
шуғулланмоқда. Ҳосилни қўш-
ни давлатларга экспорт қил-
моқда. Айни пайтда деҳқонлар 
етиштирган маҳсулотини сотиш 
муаммосидан халос бўлишган. 
Тадбиркорлар ўзлари келишиб, 
мева-сабзавотларни даланинг 
ўзида сотиб оляпти.

 Мени ўйлантираётган яна 
бир муаммо – аҳолига манзилли 
ижтимоий ёрдамнинг тўланиши. 
Қизиғи шундаки, унинг мезон-

ларини ҳеч тушуна олмайман. 
Моддий имконияти етарли, жоиз 
бўлса, фаровон оилаларга МИЁ 
тўланса, айнан шундай ёрдамга 
муҳтож баъзи оилалар нафа-
қанинг бу туридан маҳрумлар. 
Нима учун нафақа тўланадиган 
оиланинг моддий шароити тўлиқ 
ўрганилиб, бундай ёрдам берил-
майди? Шундай масалаларни 
кўтариб, мутасадди муассаса-
лар ходимлари билан учраши-
шимиз керак. Ҳамюртларимиз-
нинг бу борадаги мурожаатлари 
ижобий ҳал қилиниши жоиз. 

 Ташаббускор Ёндош ака би-
лан суҳбатлашиб, ҳар бир ҳам-
қишлоғининг дардини яқиндан 
биладиган ва уларни ижобий 
ҳал қилиш учун куч-ғайратини 
аямаётган, халқи, эли корига 
камарбаста инсонлар ҳозирги 
кунимизда улкан неъмат. Шун-
дай ҳамюртларимиз сафи кен-
гаяверсин, қишлоқ истиқболини 

ўйлайдиган ҳамюртларига қай-
ғурадиган инсонлар бор экан, 
халқимизнинг фаровонлиги ор-
тиб, дунёқараши юксалаверади. 

Таваллуд айёмини нишон-
лаётган Ёндош Абдуқодировга 
узоқ умр, сиҳат-саломатлик ти-
лаймиз. Элининг ёрқин истьиқ-
боли қайғусида кексалигини ҳис 
қилмаётган халқ фарзандлари-
нинг издошлари кўпаяверсин.

М. САЪДУЛЛАЕВА.
Сариоғоч тумани.

СЕРҒАЙРАТ БИЙ 

15 йилдан буён Қорачиқ 
қишлоқ ўзбек этномаданият 
бирлашмасига раҳбарлик 
қилиб келаётган ишчан раис, 
“Жанубий Қозоғистон” га-
зетаси обунасининг фаол 
ташкилотчиси Мирзахон Ад-
ҳамов (тасвирда) билан ҳу-
қуқшунос Маҳбуба Айметова 
орқали танишганман. 

1949 йили июнь ойида Қо-
рачиқ қишлоғида туғилиб, “По-
беда” мактабида таҳсил ол-
ди. Падари бузруквори Адҳам 
Мусабек ўғли УВУ фахрийси, 
Ленинград қамали, очарчилик 
азобини бошдан кечган собиқ 
жангчи сифатида фарзандла-
рига нонни, ноз-неъматни увол, 
исроф қилмасликни ўргатган 
фидойи инсон эди. Волидаи 
муҳтарамаси Амина Абдуфат-
тоҳ қизи ҳам меҳнаткаш ва 
оқила аёл эди. Мирзахон Ад-
ҳам ўғли ҳарбий хизмат чоғида 
қисм қўмандонининг ҳайдовчи-
си бўлиб хизмат қилган. Ҳар-
бийдан қайтгач, жамоа хўжали-
гида меҳнат қилди. Қизилўрда 
политехникумини тамомлаб, 
техник-механик ихтисослиги-
ни эгаллади, паррандачилик 
фабрикасида механик бўлиб 
ишлади. Зарбдор меҳнати ила 
ташаккурномалар билан тақ-
дирланган.

Нафақага чиққач, жамоат 
ишларида фаоллиги ҳамда 
ташкилотчилик қобилияти ёр-
қин намоён бўлди. Барча фар-
зандларининг тўйларини қуда-
лари билан биргаликда, исло-
мий ҳамда исрофсиз ўтказиб, 
ўзгаларни ҳам шу йўлга даъват 

этиб келаётгани маънавий жа-
сорат тимсолидир. 

 2019 йили 19 октябрда Қора-
чиқ қишлоғининг 2000 йиллик 
тўйи қишлоқ ҳокими Фурқат 
Ирисқул ўғли раҳбарлигида 
халқаро миқёсда – Туркия, Ўз-
бекистон ва Қозоғистон олим-
лари иштирокида ўтказилди. 
Тошкентлик олим Аширбой 
Юсуфалиев, Ҳазрат Султон 
давлат музейи археолог-олими 
Марат Туяқбаевлар билан бир-
галикда қишлоқ чеккасидаги 
тарихий қадамжоларни оралаб, 
суҳбат қурганимизда Мирза-
хон Адҳам ўғли доимо бирга 
бўлди. Афғонистоннинг Ҳирот 
шаҳридаги улуғ адиб Алишер 
Навоийнинг мақбарасини зиё-
рат қилиб, сўнг “Жанубий Қо-
зоғистон” газетаси таҳририяти 
ташкилотчилигида Туркистон 
шаҳри, Кентов, Саврон ва Сў-
зоқ туманларида ҳар йили фев-
раль ойи 9 санаси арафасида 
мактабларда махсус учрашув-
лар ташкил этдик.

Учрашувларда “Турон” мак-
табида ўзбек тили ўқитувчиси, 
директор бўлиб ишлаган Қодир 
Аҳмедов “Жанубий Қозоғистон” 
газетаси обунасини ташкил қи-
лишдаги беқиёс тажрибасини 

ўртоқлашди. Уни кўпчиликка 
ибрат сифатида тақдим этдик. 
ҚР Президентининг оқилона 
сиёсатини тарғиб қилишда-
ги фаоллиги учун Мирзахон 
Адҳам ўғли “Халқ эҳтироми” 
ордени, шаҳар, вилоят ўзбек 
этномаданият бирлашмалари 
ҳамда ҚР “Дўстлик” ҳамжамия-
ти кўкрак нишонлари, кўплаб 
ташаккурномалар билан тақ-
дирланган. “Қариси бор уйнинг 
хазинаси бор”, “Кенгашганга 
кенг дунё”, деган ҳикматли 
нақллар бежиз айтилмаган. 

Мирзахон Адҳам ўғли ҳам-
қишлоқлари, Қозоғистон Олий 
Кенгаши собиқ депутати Маҳ-
фират Ҳаётова ҳамда нафа-
қадор Тожибой Фармонқулов 
билан Саврон тумани ҳоким-
лигида қишлоқ ҳаётига оид 
муаммоларни кўтаришди. Пи-
ровардида қишлоқдаги “Турон” 
ва “Қорачиқ” мактаблари номи 
ўзгармайдиган бўлди.

 
Ш. МАДАЛИЕВ.

ҚОРАЧИҚЛИК
МИРЗАХОН АКА

Жорий йилнинг 7-9 июнь кунлари Та-
раз шаҳрида дзюдодан ўтган Қозоғис-
тон Республикаси очиқ чемпионатида 
Ўзбекистон, Қирғизистон, Тожикистон 
ва барча вилоятлардан ташриф буюр-
ган спорт усталари ғолиблик учун ку-
раш олиб боришди. 

100 кг. вазн тоифасида вилоят жамоаси 
номидан иштирок этган Сайрам тумани-
нинг Кўлкент қишлоғидаги 96-сонли умум-
таълим мактаби директорининг ўринбо-
сари, жисмоний тарбия муаллими “СССР 
спорт устаси”, “ҚР спорт устаси” Суннатқул 
Эгамбердиев 2-ўринни эгаллаб, р еспубли-
ка чемпионатига йўлланма олди. 

З. МЎМИНЖОНОВ.

Тасвирда: мусобақадан лавҳа.

Спорт

ҲАМЮРТИМИЗ � СОВРИНДОР!

P.S. Фарзандлари, оила-аъзолари, Райимжон Қўчқоров 
раҳбарлик қилаётган “Ұлес” хайрия жамғармаси, Қурбонбой 
Ирисбеков раҳбарлик қилаётган Саврон тумани, Баҳодир 
Ирисметов раҳбарлик қилаётган Туркистон вилояти ҳамда 
Икромжон Ҳошимжонов раҳбарлик қилаётган ҚР "Дўстлик" 
ҳамжамияти жамоат фидойиси Мирзахон Адҳам ўғлини 75 
ёши билан самимий муборакбод этиб, мустаҳкам саломат-
лик, бардамлик, эл бирлиги йўлида камарбасталик саодати-
ни тилайдилар. 

Фидойи, ташаббускор, элнинг қайғуси билан яшайдиган, 
халқ манфаати учун жонини фидо қиладиган инсонлар, 
мақсадларини баланд минбарлардан ишонч билан айта 
оладиган ва унинг ижобий ҳал қилинишида жонбозлик кўр-
сатаётган Биртилек қишлоқ округига қарашли 3000 аҳолиси 
бор Чуқурсой қишлоғи бийи Ёндош ака Абдуқодиров билан 
суҳбат чоғида қишлоқ ҳаёти билан яқиндан танишасиз. 


